
Pascentes illae tantum prodire volando,

Quantum acie possent oculi servare sequentum. 200

Inde ubi venere ad fauces graveolentis Averni,

Tollunt se celeres, liquidumque per agéra lapsae

Sedibus optatis gemina super arbore sidunt,

Discolor unde auri per ramos aura refulsit.

Quale solet silvis brumali frigore viscum

Fronde virere nova, quod non sua seminat arbos,

Et croceo fetu teretes circumdare truncos:

Talis erat species auri frondentis opaca

Corripit Aeneas extemplo, avidusque refringit 210

Cunctantem, et vatis portat sub tecta Sibyllae.

Nec minus interea Misenum in litore Teucri

Flebant, et cineri ingrate suprema ferebant.

Principio pinguem taedis et robore secto

Ingentem struxere pyram, cui frondibus atris 215

